
Model per avertir cunter auas grondas

M (cc) Suenter las malauras da
I'avust 2005 en vegnidas instradadas
differentas meglieraziuns per la pre-
venziun cunter auas grondas. Suen-
ter diversas lavurs preliminaras vi
dal Rain alpin va en funcziun il fana-
dur erin nov model per prognostitgar
la deflussiun che permetta da prean-
nunziar auas grondas. En sia sesida
dad oz ad Eschen en il Principadi da
Liechtenstein ha la cumissiun inter-
naziunala da las regenzas Rain alpin
(CIRRA) prendi enconuschientscha
dals ulteriurs pass dal project. L uffi-
zi federal d’ambient (UFAM) ha con-
cepl — ensemen cun represchentants da
la cumissiun internaziunala da las re-
genzas Rain alpin (CIRRA) — durant
ils ultims 2 onns in nov model da de-
flussiun. Il fanadur vegn quel prendi en
funcziun. Il model sa basa per I'ina sin
las prognosas da precipitaziuns da Me-
teo Svizra e per lautra sin ils livels
d’aua actuals dals flums. Supplemen-
tarmain vegn eruida I'autezza actuala
da la naiv e duvrada per la prognosa da
las deflussiuns.

Prognosas exactas en pussaivlas
Tras quest model survegnan ils manaders
da construcziun dal Rain indicaziuns
vaira exactas davart la quantitad da la de-
flussiun ch’¢ da spetgar a las staziuns da
mesiraziun sco a Domat u a Diepoldsau,
e quai gia 24 uras avant in eveniment
d’aua gronda. Quai permetta da far ina
valitaziun detagliada da la situaziun,
uschia che las mesiras dals organs da du-
stanza pon vegnir ordinadas a temp ed
uschia che las mesiras preventivas a favur
da la populaziun pon vegnir instradadas
ad ura. En cas d’ina aua gronda vegn la
populaziun infurmada 'emprim sur dif-

ferentas plattafurmas d’internet e tar ina
periclitaziun pli gronda activamain sur
las medias electronicas sco il radio e la te-
levisiun.

Meglieraziun natirala
dal passadi da peschs

Ina mesira dal concept da svilup Rain al-
pin prevesa d’examinar la rampa tranter
Buchs e Schaan areguard ils impedi-
ments per il passadi dals peschs ed are-
guard la stabilitad da la rampa. Analisas
correspundentas han mussa ch’in man-
tegniment activ da la rampa n’¢ betg pli
necessari per proteger las duas punts di-
rectamain survart e per garantir il svilup
giavischa dal letg dal Rain. Ultra da quai
na vegn la problematica da la rampa betg

pli valitada sco in impediment usche
grond per ils peschs sco anc avant 10
onns, pervia da 'auzament dal letg dal
flum. Tuttina vegni renvid, ord vista eco-
logica, al fatg cl’il schlargiament dal
Rain — previs en il concept da svilup Rain
alpin — tar la Eschner Au po gidar ad ac-
celerar ed ad augmentar la stresa natirala
da glera e pia a gidar ils peschs a surmun-
tar la rampa.

Willi Haag daventa il
nov president da la Cirra
A partir dal 1. da fanadur 2014 surpiglia
il cusseglier guvernativ da Son Gagl Willi
Haag il presidi da la Cirra. El remplazza
uschia il president da la regenza grischu-
na Mario Cavigell;.

Tgi e la Cirra?

Las commembras ed ils commembers
da la cumissiun internaziunala da las
regenzas Rain alpin (Cirra) sa scun-
tran duas giadas Uonn per sesidas da
cumissiun. En quest connex rappor-
tan ellas ed els davart il stadi dals pro-
jects currents. Ultra da quai vegnan
discutads temas actuals che ston ve-
gnir schliads e prendidas decisiuns da-
vart novs projects. Las regenzas dal
Principadi da Liechtenstein, dal Vor-
arlberg e dals chantuns Grischun e
Son Gagl persequiteschan en il rom
da la «Cunvegna da cooperaziun da-
vart il Rain alpin» dapi il december
1998 sco finamira surordinada la pro-
moziun dal svilup segir e duraivel per
duvrar cuminaivlamain il territori dal
Rain alpin, en spezial la garanzia dala
segirezza en cas d’aua gronda, ['utili-

saziun spargnusa ed ecologica dal spa-
zi e da las resursas sco er il mantegni-
ment e 'augment da las valurs natira-
las.

Las commembras ed ils commem-
bers da la Cirra ¢én mag. Markus Wall-
ner (Vorarlberg), cusseglier guverna-
tiv Willi Haag (chantun Son Gagl),
cussegliera  guvernativa ~ Marlies
Amann-Marxer (Principadi da Liech-
tenstein) e president da la regenza
Mario Cavigelli (chantun Grischun,
presidi). Sco represchentant da la Re-
publica da 'Austria e da la Svizra sa
participeschan mintgamai Heinz Stie-
felmeyer ¢ Hans Peter Willi (Ufam) a
las sesidas da la Cirra.

Ulteriuras infurmaziuns davart la Cirra e da-

vart sias activitads en publitgadas sin la
pagina d’internet www.alpenrhein.net

Suenter diversas lavurs preliminaras vi dal Rain alpin va en funcziun il fanadur er in nov model per prognostitgar la deflussiun che

permetta da preannunziar auas grondas.

